
28, అక్టోబర్ 2026, బుధవారం భారత్ సమాచార్

నర్సాపూర్‌లో ప్రైవేట్ ఉపాధ్యాయుడు మృతి

భారత్ సమాచార్, మెదక్ జిల్లా: నర్సాపూర్ పట్టణంలో

విషాద ఘటన చోటుచేసుకుంది. పట్టణానికి చెందిన ప్రైవేట్
ఉపాధ్యాయుడు సురారం రమేష్ కుమార్ (40) బుధవారం

తెల్లవారుజామున తన నివాసంలో మృతి చెందాడు. గత

నాలుగేళ్లు గా కడుపునొప్పితో బాధపడుతూ వివిధ
ఆసుపత్రుల్లో చికిత్స పొందుతున్న ఆయన మృతిపై తండ్రి
సురారం యాదయ్య ఫిర్యాదు మేరకు నర్సాపూర్ పోలీసులు

కేసు నమోదు చేసి దర్యాప్తు  చేపట్టారు.

పోలీసులు తెలిపిన వివరాల ప్రకారం.. రమేష్ కుమార్
మొహమ్మదాబాద్‌లోని ఎస్టీ  గురుకుల పాఠశాలలో ప్రైవేట్
ఉపాధ్యాయుడిగా పనిచేస్తున్నాడు. సుమారు 15 ఏళ్ల క్రితం

సుష్మను వివాహం చేసుకున్న ఆయనకు సాయి కుమార్
(10), వర్ణి క (8) అనే ఇద్దరు పిల్లలు ఉన్నారు.

కుటుంబంతో కలిసి నర్సాపూర్‌లో నివాసం ఉంటున్న
రమేష్ కుమార్ కొంతకాలంగా అనారోగ్య సమస్యలతో
ఇబ్బం ది పడుతున్నాడు.

నాలుగేళ్లుగా అనారోగ్య సమస్య

రమేష్ కుమార్ గత నాలుగేళ్లు గా కడుపునొప్పితో
బాధపడుతున్నాడని, పలు ఆసుపత్రుల్లో చికిత్స
చేయించినప్పటికీ ఉపశమనం లభించలేదని తండ్రి
యాదయ్య తన ఫిర్యాదులో పేర్కొన్నారు. ఈ నెల 27న

విధులు ముగించుకుని ఇంటికి వచ్చిన రమేష్ కుమార్,

కడుపునొప్పితో బాధపడుతున్న విషయాన్ని భార్యకు,

తండ్రికి తెలిపినట్లు  వివరించారు. ఆసుపత్రికి వెళ్లి చికిత్స
తీసుకోవాలని తండ్రి సూచించగా, మరుసటి రోజు

ఉదయం వెళ్తా నని చెప్పినట్లు  ఫిర్యాదులో పేర్కొన్నారు.

తెల్ల వారుజామున వెలుగులోకి ఘటన

ఈ క్రమంలో బుధవారం తెల్లవారుజామున సుమారు 5
గంటల సమయంలో కుమారుడు సాయి కుమార్ నిద్రలేచి
బెడ్‌రూమ్‌లో తండ్రి ఉరివేసుకున్న స్థి తిలో ఉండటాన్ని
గమనించాడు. వెంటనే కుటుంబ సభ్యులకు సమాచారం

అందించాడు. వారు అక్కడికి చేరుకుని పరిశీలించగా

అప్పటికే రమేష్ కుమార్ మృతి చెందినట్లు  గుర్తిం చారు.

దీంతో కుటుంబంలో విషాదం నెలకొంది.

కేసు నమోదు చేసిన పోలీసులు

తన కుమారుడి మృతిపై ఎలాంటి అనుమానాలు లేవని,

దీర్ఘకాలిక కడుపునొప్పి కారణంగా ఈ ఘటన జరిగి

ఉండవచ్చ ని తండ్రి యాదయ్య పోలీసులకు తెలిపినట్లు
సమాచారం. ఆయన ఫిర్యాదు ఆధారంగా నర్సాపూర్



పోలీసులు కేసు నమోదు చేశారు. మృతికి గల కారణాలను

నిర్ధారించేందుకు తదుపరి విచారణ చేపట్టారు. ఈ కేసును

ఎస్సై  రంజిత్ కుమార్ దర్యాప్తు  చేస్తున్నారు.

అనారోగ్య సమస్యలపై నిర్ల క్ష్యం వద్దు

దీర్ఘకాలిక అనారోగ్య సమస్యలతో బాధపడుతున్న వారు

వైద్యుల సలహా మేరకు చికిత్స తీసుకోవాలని పోలీసులు

సూచించారు. మానసిక ఒత్తి డికి గురైనవారు కుటుంబ

సభ్యులు, సన్నిహితులు లేదా వైద్య నిపుణుల సహాయం

పొందాలని కోరారు.

